
Texte
Transcription diplomatique
O toy, qui viz ſur ceſte terre baſſe,
Quand par ma mort ma vie ſera cloſe,
Arreſte toy à ma tombe, & fais poſe,
Pour voir qui giſt ſous cy petite eſpace.

Lá tu verras pour ton profit la place
Ou vn amant pour trop aimer repoſe,
Et pour vouloir attaindre à trop grand choſe
D’amour, & mort, ayant meſme diſgrace.

Mort le rend froid, amour l’à rendu glace,
Amour luy à la liberté rauie :
Et par la mort eſt demouré ſans vie.

Ny de la mort, ny d’amour à eu grace,
Mais plus il eſt tenu à l’Atropos :
Car non d’amour, ains d’elle à eu repos.

